
XHIEDA TA’ KRISTU

Qeghdin nghixu f’epoka interessanti, ghaliex toffrilna — lill-bniedem, iktar u iktar lilna
Kristjani — sfida. Qed nghixu f’epoka meta wiehed josserva illi ghaddej tibdil: tibdil f’certi
kuncetti bazilari li jiffurmaw il-kultura taghna; tibdil ta’ kuncetti illi kapaci jaghtu vizjoni
differenti antropologika ta’ min hu I-bniedem u dak kollu li jmiss mal-bniedem: 1-ekonomija,
ix-xjenza — jew ix-xjenzi, il-politika... Quddiem din ir-realta, meta naraw li hemm nugqas
ta’ kjarezza fuq x’inhi n-natura u d-dinja, nuqqas ta’ kjarezza fuq x’relazzjoni hemm — jekk
hemm — bejn il-bniedem u Alla, nuqqas ta’ kjarezza fuq dik id-distinzjoni — jekk naghmluha —
fuq dak li huwa limitat u l-infinita, nuqqas ta’ kjarezza fuq dak li huwa z-zmien u l-eternita,
fuq il-liberta u l-verita, fuq il-formulazzjoni tal-ligi u 1-gustizzja... Dawn huma kambjamenti
li geghdin jizvolgu kontinwament fil-hajja taghna, fostna. U quddiem dan il-pluralizmu ta’
sitwazzjonijiet il-Kristjan, gheziez tieghi, huwa msejjah halli jiskopri lingwagg gdid, biex
jghin halli jkun hemm iktar koerenza bejn dak illi jaghmel tassew lill-bniedem u l-istili tal-
hajja li gieghed jadotta l-bniedem tal-lum. Il-Kristjan, li ghandu patrimonju li gej mit-
twemmin tieghu, huwa msejjah halli jsib modi godda ta’ kif, mhux biss ma jiddakkarx minn
dan, imma jaghmel proposta lill-bniedem tal-lum. U ghalhekk, gheziez tieghi, huwa urgenti
illi quddiem din is-sitwazzjoni 1-Kristjan jipprova jsib x’inhi l-essenza, l-gherq ta’ din il-
problematika umana. U jekk ma naghmlux hekk irridu naghtu risposta, jekk mhux lill-
bniedem, lil Alla.

Quddiem din ir-realta 1-Kristjan ghandu jhossu msejjah b’urgenza biex jiehu sehem fid-
dibattitu pubbliku 1li ghaddej fis-soc¢jeta, dak id-dibattitu li ghandu forza jifforma Il-hsieb,
ghandu forza illi jaghti direzzjoni jew direzzjonijiet godda lis-socjeta. F’din is-socjeta li
geghdin nghixu fiha, fl-impenn biex ahna niehdu sehem f’dan id-dibattitu pubbliku, il-
Kristjan irid jogghod ghassa — jishar — illi la jaghmel xi haga illi tiskreditah, u allura twaqqa’
1-kredibbilta tal-proposta tieghu — u ghandna mgieba illi tiskreditana, gheziez tieghi —, u jrid
jogghod attent ukoll illi ma jigix imrekken minn haddiehor, illi ma jigix emarginat ghax hu
Kristjan, illi sahansitra ma jigix eskluz minn dan id-dibattitu pubbliku.

Ghadna kif smajna 1-Bxara t-Tajba. U xhin kelli d-djaknu quddiemi, xhin jitlobni 1-barka
halli jxandrilna 1-Kelma, tlabt fuqu 1-ghajnuna ta’ Alla biex il-Kelma li xandrilna taghmel
sens billi timliena b’kuragg halli nkunu nistghu nwettqu din il-missjoni urgenti. U x’tghid il-
Kelma ta’ Alla I-lum? “Min jisthi minni jew mill-Kelma tieghi jiena nisthi nistqarru quddiem
il-Missier u quddiem l-angli fil-glorja”. Din hija 1-Kelma illi waslitilna 1-lum, festa ta’ San
Gorg Martri. Ghaliex qeghdin naghmlu dawn i¢-celebrazzjonijiet solenni f’gieh il-martri San
Gorg? Ghax San Gorg, gheziez tieghi, nista’ nipprezentahulkom bhala dak illi ha sehem attiv
fid-dibattitu politiku, soc¢jali, pubbliku ta’ zmienu. Ma stahax jistqarr il-konvinzjonijiet
Kristjani tieghu. Ma bezax jigi mrekken, emarginat, sahansitra jircievi l-martirju.

Ewsebju ta’ Cesarija meta jirrakkuntalna l-istorja tal-martri tal-Kappadocja jghidilna illi
Djoklezjanu hareg tliet editti, tliet editti illi jien nixtieq ninterpretahom fil-kwadru ta’ dan li
ged nghidilkom. U San Gorg iqgatta’, jaghmel azzjoni fejn juri li huwa jiddizapprova din il-
pozizzjoni. U ghax ghamel hekk, ghax ta din ix-xhieda, jircievi 1-martirju. X’kienu dawn it-
tliet editti? Wahda: Djoklezjanu ordna illi 1-Kristjan, ghax hu Kristjan, jigi eskluz mill-



uffic¢ji pubblici. Kellu digriet iehor illi jarresta s-sacerdoti; u jien ninterpreta dak id-digriet
bhala decizjoni biex jaghlaq il-fomm tal-Knisja, decizjoni biex jipprojbixxi I-kult li ghandu
sens, tifsira, mhux biss ghax jaghti glorja lil Alla kif jisthogqlu, imma ghaliex huwa mument
ghalina ta’ mistagogija — il-liturgija lilna tintroducina fil-misteru ta’ Alla, fl-iskola ta’ Alla —,
u dan Djoklezjanu ma ridux. U t-tielet editt li ried li 1-Kristjani jaharqu l-in¢ens quddiem 1-
idoli ta’ l-imperu; u allura kien tentattiv halli Djoklezjanu jibdel il-vizjoni, id-direzzjoni tal-
Kristjan.

Gheziez tieghi, il-lum m’ghandniex dawn l-editti formali illi kellu jaffronta b’kuragg San
Gorg, imma l-ispirtu ta’ dawn l-editti f’soc¢jeta lajcista qeghdin fostna. San Gorg tawh il-
martirju biex taparsi jeliminawh, lilu u ’I-martri ta’ dak iz-zmien. Imma x’irrizulta? Irrizulta
illi dik mhux kienet il-qerda tal-martri, imma awtodistruzzjoni ta’ l-imperu. U min jipprova
jelimina l-fenomenu religjuz mill-kamp socjali jkun gieghed jaghmel ghazla li twasslu ghall-
gerda tieghu nnifsu, gheziez tieghi.

Peress illi hija skarsa l-informazzjoni, l-istorja, fuq San Gorg jiena dalghodu nirriferikom
ghal djalogu li, nista’ nghid, kellu I-bidu tieghu f’dawk iz-zminijiet, imma sehh fi Zmien iktar
tardiv, bejn Sant’ Ambrog, isqof ta’ Milan, u c¢ertu Simmaku, li kien il-portavuci tas-senaturi
ta’ Ruma. Dan Simmaku jappella lill-imperatur Valentinjanu II halli fil-palazz fejn jiltagghu
s-senaturi jerga’ jirrestawra altar iddedikat lill-alla Vittorja, bil-prerogattivi kollha 1i kienet
iggib din l-alla, li tirrapprezenta dik li kienet tissejjah “religio civilis”, ir-religjon Rumana.
X’kienet din ir-religjon Rumana? Nista’ nigborha fi tliet kapitli: kien hemm hafna
mitologija, u hemmhekk kienu joghxew il-poeti; kien hemm kult tan-natura; imma mbaghad
kien hemm ukoll l-aspett politiku, u hemmhekk kienu joghxew is-senaturi. Dan nafuh minn
kitba ta’ Sant’Wistin, De civitate Dei. L-imperu Ruman kien jemmen hafna illi s-
sopravvivenza tieghu bhala imperu kienet tiddipendi minn din ir- “religio” Rumana. II-
gawwa politika kienet marbuta mal-kult pubbliku illi ¢-c¢ittadini kienu obbligati joffru lill-
allat taghhom, dawk l-allat illi kellhom imbaghad l-inkarnazzjoni, il-personifikazzjoni
taghhom, fl-imperatur. U allura l-imperatur kien alla iehor, kien jifforma parti minn din ir-
religjon Rumana.

Dak iz-zmien kien hemm ukoll ir-religjon Kristjana, li kienet tissejjah “religio illicita”, mhux
ghaliex il-Kristjani kienu jaghmlu xi haga li tmur kontra l-ordni tajjeb tas-socjeta, imma
ghaliex il-Kristjani kienu obbligati — kif jghid it-tielet editt ta’ Djoklezjanu u li kkumbattieh
San Gorg taghna — ir-religjon ta’ l-istat kienet titlob illi jinghata kult pubbliku lill-allat,
filwaqt illi r-religjon Kristjana tibga’ fl-isfera privata, tibqa’ xi haga personali, tibga’
espressjoni ta’ twemmin illi ma johrogx ’il barra mill-erba’ hitan tad-dar. Gheziez tieghi,
anki fi Zminijietna jsehh dan kollu. M’iniex nghid illi I-lum ghandna l-istat illi jimponi fugna
xi religjon jew jimmagina li huwa l-inkarnazzjoni ta’ xi divinita, imma huwa fatt li hemm
tendenzi fejn ir-religjon Kristjana ged tigi mrekkna, ir-religjon ta’ Kristu li jistgarru d-
dixxipli tieghu qged tigi privatizzata. Hemm min irid illi I-Kristjan, ghax hu Kristjan, ikun
eskluz mid-dibattitu pubbliku li jsir fis-soc¢jeta. Dan huwa perikuluz hafna. Ghaliex?
Ghaliex igib dikotomija, gasma bejn dik li hija I-hajja ta’ kuljum kif ukoll il-fidi, it-twemmin.
U diga ghidna li jgharralu min jahseb illi jista’ jemargina jew jeskludi l-fenomenu religjuz,
ghaliex ikun gieghed igib il-kundanna tieghu nnifsu.

U I-Kristjan illi jrid jiehu sehem fil-hajja attiva tas-soc¢jeta li minnha jaghmel parti, ghalfejn
jaghmlu dan? B’kapric¢? Bi dmir, ghaliex ahna nemmnu illi fil-Bxara t-Tajba ahna ghandna
veritajiet, ghandna valuri illi jistghu jghinu lill-bniedem jilhaq id-dinjita umana tieghu.
X’inhu r-rwol ta’ l-istat? Ir-rwol ta’ l-istat, ir-rwol tal-politika hu li jkun hemm il-gustizzja.



U biex jaghmel gustizzja huwa ghandu r-raguni. Imma r-raguni umana, gheziez tieghi, kif
tixhdilna l-esperjenza, hafna drabi hija etikament ghamja; hija raguni umana, ghandha
potenzjal, imma ghandha wkoll il-possibbilta illi tizbalja. M’ahniex nghidu illi 1-Kristjan
ghandu jaghmel hu I-hajja ta’ l-istat. Filfatt il-papa Benedittu fl-ewwel enciklika li tana,
Deus caritas est, jitkellem c¢ar u tond fin-numri 27 u 28 fuq x’ghandha tkun ir-relazzjoni bejn
il-komunita politika u l-komunita ekklezjali. Il-Papa jtenni taghlim illi ilu li waslilna mill-
Koncilju Vatikan II, 1i jitkellem fuq is-separazzjoni bejn dawn iz-zewg realtajiet, I-
awtonomija tar-realtajiet tad-dinja. Imma proprju biex ahna nghinu lis-socjeta, biex ahna
nikkontribwixxu halli s-so¢jeta taghna ma tizbaljax fl-ghazliet, fid-direzzjoni, fid-
decizjonijiet li jsiru, ahna, gheziez tieghi, nipproponu t-taghlim tal-fidi taghna, it-taghlim tal-
fidi illi hafna drabi jikkonsolida, jikkonferma taghlim illi 1-bniedem kapaci jasal ghalih bir-
raguni.

Liema argumenti nistghu ahna nikkontribwixxu fughom? L-argument favur il-hajja, gheziez
tieghi; il-hajja li tigi rrispettata sa mill-bidunett tat-tnissil taghha. Nistghu nikkontribwixxu
f’dak 1i huwa l-harsien, id-difiza ta’ min m’ghandux sahha jiddifendi lilu nnifsu, ibda mill-
embrijun uman u spi¢¢a fil-bniedem anzjan illi forsi l-lum m’ghandux il-fakultajiet illi
jiddeciedi ghalih innifsu. F’liema argument ahna nistghu nikkontribwixxu? Meta nitkellmu
fuq il-familja, il-familja illi ghandha l-pedament taghha fuq zwieg monogamiku. Gheziez
tieghi, fejn nistghu nikkontribwixxu ahna? Nistghu nikkontribwixxu meta nitkellmu fuq id-
drittijiet tal-familja, spec¢jalment id-dritt tal-genituri fl-edukazzjoni ta’ wliedhom. Fejn
nistghu nikkontribwixxu bit-twemmin taghna? Meta nitkellmu kontra forom godda ta’
skjavitt, bhalma hija d-droga, bhalma hu I-alkoholizmu, bhalma hi l-pornografija, il-
prostituzzjoni organizzata. Tahsbu li ged nghix Ghawdex jew mhux Ghawdex jien!? Fejn
nistghu nikkontribwixxu? Nikkontribwixxu fuq dak kollu li ghandu x’jagsam mal-hajja
umana. Imma, gheziez tieghi, noqoghdu attenti, nifthu ghajnejna, infittxu dak il-lingwagg li
tkellimt fuqu fil-bidu, ghaliex gieli jinstemghu vucijiet illi jghidulna: “Isktu, Kattolici, ‘in re
aliena’, f’affarijiet li intom m’ghandkomx dritt titkellmu fughom™.

Nahseb din it-twissija lajc¢ista, f’isem il-lajcita ta’ l-istat, f’isem in-non-ingerenza tat-
twemmin, semaghha wkoll San Gorg taghna. Imma San Gorg ma bezax jaghti xhieda u
jehidilhom dak li hemm fil-Vangelu: “Aghtu ’1 Cesri dak li hu ta’ Cesri, imma aghtu lil Alla
dak li hu ta’ Alla”, anki jekk dan swielu l-martirju. Iva, gheziez tieghi, hemm xi materja illi
ahna bhala poplu Kristjan m’ghandniex kelma fugha? Mela le! Imma ahna jrid ikollna d-
dritt ukoll illi nsemmghu l-vuci taghna, talingas nghidu: “Fuq din il-materja m’ghandniex
pozizzjoni”, imma mhux nigu eskluzi “a priori” ghas-semplici fatt li ahna dixxipli ta’ Kristu,
bhalma kien dixxiplu San Gorg.

Jiena f’Mejju li ghadda hadt sehem fl-assemblea generali ta’ l-isqfijiet Taljani, tac-CEI. Mort
nirrapprezenta l-konferenza episkopali taghna. U l-kardinal Bagnasco, li huwa l-president ta’
l-isqfijiet Taljani, ghamel diskors fejn fost hwejjeg ohra qal: “Huwa tassew inkredibbli illi
hawn min irid illi t-twemmin Kristjan jigi ‘snaturalizzat’, imnezza’ min-natura tieghu”.
Inkredibbli illi fis-seklu taghna hawn min irid inezza’ r-religjon min-natura taghna, ghaliex
jibza’ mill-kontribut li tista’ taghti fid-dibattitu pubbliku. Kompla jghid Bagnasco illi “huwa
skorrett illi wiehed ipoggi kontra xulxin ir-raguni u 1-fidi, ghaliex” — u hawnhekk jikkwota
lill-Papa f’dak id-diskors interessanti li ghamel f’Ratisbona sentejn ilu; il-Papa hemmhekk
gal: — “jekk ir-raguni hija truxa ghal dak li huwa sagru, allura r-raguni, li qed tpoggi lir-
religjon f’sottokultura, ha tfalli fid-djalogu taghha mal-kultura ta’ Zmienna”. U meta I-Papa
mar fil-Gnus Maghquda f’April li ghadda ukoll hass il-bzonn li jitkellem fuq dan l-argument
li ged inkellemkom fuqu dalghodu; u qal il-Papa: “Huwa insensibbli illi 1-lum, ghax wiehed



huwa Kristjan, ma jistax isemma’ I-vuci tieghu. Ma jistax ikun illi wiehed — il-Kristjan — jigi
mitlub illi jissoprimi element essenzjali mill-hajja tieghu, li huwa 1-fidi, halli jkun jista’ jghix
ta’ cittadin”. Il-Papa jkompli jghid: “Ma nistghux nifhmu kif il-bniedem il-lum xi drabi jigi
mitlub jirrinunzja ghal Alla biex imbaghad ikun jista’ jgawdi d-drittijiet proprji tieghu”.

Gheziez tieghi, dan kollu jiena nhoss illi ddefendieh San Gorg, nerga’ nghid, meta hu hadha
kontra dak l-editt fejn Djoklezjanu pprojbixxa li 1-Kristjani jkollhom uffi¢¢ju pubbliku, meta
Djoklezjanu ried li 1-Kristjani jaharqu l-incens quddiem l-allat tar-religjon Rumana. U allura
I-lum li geghdin naghmlu din il-festa, jien sincerament nixtiegha tkun festa illi lilna
tixprunana — u meta ged nghid lilna, mhux lil din il-komunita biss; intom tafu: meta jiena
nagsam il-hsieb tieghi maghkom, niftah qalbi maghkom, ged inkellem lill-poplu ta’ Alla
f’Ghawdex.

Din is-sena din il-komunita parrokkjali qed ti¢celebra l-hamsin sena minn meta din il-knisja
kisbet it-titlu — li jaghmel sens — ta’ bazilika. Tafu l-ewwel bazilika meta nbniet? Inbniet
wara li Kostantinu ghamel 1-editt 1i jirrikonoxxi d-dritt tal-liberta religjuza. Dakinhar bdew
jinbnew il-bazilici. U jien dan li nitlobkom meta geghdin nikkommemoraw din il-grajja.
Ftakru, gheziez tieghi, illi 1-bazilika hija 1-ghamara ta’ dak li jissejjah “Basileus”, li huwa
Kristu; Kristu I-bierah, il-lum u ghada; Kristu, it-Triq tal-bniedem tal-bierah, tal-lum u ta’
ghada. Imma l-bazilika hija wkoll fejn jingema’ I-poplu ta’ Alla halli jiccelebra 1-kult, halli
jhalli lill-Imghallem jiffurmah, isawru, biex imbaghad ikun kapaci halli jaghti kontribut bis-
sens lis-socjeta tal-lum.

U jien nixtieq illi fis-sena li gejja, jigifieri minn Ottubru li gej, meta fid-djocesi taghna sejrin
norganizzaw Missjoni djocesana — u nappella lil kulhadd biex jikkopera halli din tkun
mument ta’ grazzja — jalla din il-bazilika, bhall-knejjes 1-ohra fid-djocesi, tkun centru ta’
diffuzjoni tat-taghlim ta’ Kristu, anki fid-diskussjoni pubblika ta’ pajjizna. Nixtieq illi din il-
Missjoni tkun sejha biex il-mondanita taghmel ftit ta’ awtokritika u tara fejn hi sejra. Imma
nixtieq ukoll li I-Missjoni tkun sejha halli 1-Kristjani, il-Knisja taghmel ukoll awtokritika, u
naraw jekk ahniex mixjin dejjem f’direzzjoni tajba, jekk ahniex nimbuttaw dak li ghandu jigi
mbuttat, jekk ahniex mixjin lejn il-maturita Kristjana.

Din hija t-talba li dalghodu jiena naghmel minn qalbi lil San Gorg, halli jkun hu l-ghelm
taghna, mhux biss biex bhalu ahna nkunu konvinti mill-vokazzjoni taghna, mill-identita
taghna u mill-missjoni taghna fid-dinja tal-lum, imma halli ma jonqosniex il-kuragg, u jekk
hemm bzonn illi nippronunzjaw irwiehna, jekk hemm bzonn illi niehdu pozizzjoni, jekk
hemm bzonn illi jittiehdu decizjonijiet evangelici, dan naghmluh bhalma ghamilhom San
Gorg, anki jekk quddiemna naraw it-theddida tal-martirju; ghaliex ahna nemmnu illi 1-
martirju m’hux l-ahhar kelma, imma I-ahhar kelma hija r-Rizurrezzjoni, il-Qawmien ta’
Kristu, ir-rebha ta’ Kristu fuq il-mewt u fuq il-hazen... Kristu li lilna jipparti¢ipana f’dan
kollu.



